Nafarroako Parlamentuko Mahaiak, 2022ko martxoaren 7an egindako bilkuran, Eledunen Batzarrari entzun ondoren, erabaki hau hartu zuen, besteak beste:
1. Izapidetzeko onartzea Ukrainako gerrak Nafarroan izanen dituen ondorio ekonomikoei buruz Laura Aznal Sagasti andreak aurkeztutako gaurkotasun handiko galdera.
2. Nafarroako Parlamentuko Aldizkari Ofizialean argitara dadin agintzea.
3. Hurrengo Osoko Bilkuran izapidetzea.
Iruñean, 2022ko martxoaren 7an
Lehendakaria: Unai Hualde Iglesias
GALDERAREN TESTUA
EH Bildu Nafarroa talde parlamentarioari atxikitako foru parlamentari Laura Aznal Sagasti andreak, Legebiltzarreko Erregelamenduan ezarritakoaren babesean, honako galdera hau aurkezten du, Nafarroako Gobernuak Legebiltzarraren Osoko Bilkuran ahoz erantzun dezan:
Azken gertakariek eta Ukrainan gerra piztu izanak, bertako populazioarentzako ondorio dramatikoez gain, ondorio ekonomikoak ere baditu Europar Batasun osoan, oraindik aurreikusi ezin den tamainakoak eta zenbateko ezin neurtuzkoa dutenak. Sorrarazitako ondorioak azaleratzen hasiak dira jadanik.
Energia-krisia are larriagotzen ari da; gasaren eta argindarraren prezioek ziztu bizian egin dute gora; joan den urtearen bukaeran jada mugak hausten ari baziren ere; KPIaren urtearteko tasak igoera itzela izan du.
Hori guztia jadanik eragiten ari da enpresen lehiakortasunean, toki entitateetan eta, azken finean, Nafarroako herritar guztiengan. Gauzak horrela:
Gobernuaren ustez gertakari horiek zer ondorio ekarriko dute Nafarroako egoera ekonomikorako eta diru-bilketa fiskalerako eta, kasua bada, zer neurri hartzeko asmoa du?
Iruñean, 2022ko martxoaren 3an.
Foru parlamentaria: Laura Aznal Sagasti
